
Abhayadanam

અભયદાનમ્

અભયં સર્વભૂતેભ્યો મતઃ સર્વં પ્રવર્તતે॥
યં નત્વા મુનયશ્ચિરેપ્સિતપદં ગચ્છન્તિ નિર્વિઘ્નતઃ 

યો વૈ સર્વગણાધિપઃ પ્રભુરિતિ ખ્યાતઃ સ્વયં નિર્ગુણઃ ।
તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ

સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૧॥
વિદ્યાખ્યા પરમેશ્વરી ભવતિ યા મુખ્યા ચ ભૂમાપ્તયે

બ્રહ્મૈક્યં નિજમૂલમન્વયતિ યચ્છિષ્ટં પદં પ્રાણિનામ્ ।
તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ

સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૨॥
નામ્ના શ્રીધર ચિન્મયો ધરતિ યો નિત્યં ચ મોક્ષશ્રિયમ્

જીવાનાં તરણાય સદ્ગુરુરિતિ ખ્યાતઃ સ્વયં શાશ્વતઃ ।
તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ

સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૩॥
યત્પ્રાપ્તં સનકાદિભિર્મુનિબરૈઃ પ્રાપ્તં શુકેનાપિ યત્

યન્નિત્યં હ્યુરરીકૃતં ચ ખલુ વે બ્રહ્માદિભિર્દૈવતૈઃ ।
તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ

સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૪॥
ઓઙ્કાર વ્યભજચ્છ્રુતિર્બહુવિધા   બ્રૂતે ચતુર્ધાષ્ટધા

તુર્યં શુદ્ધમિતિ સ્ફુટં ચ પરમં શ્રીરામભદ્રશ્ચ યત્ ।
તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ

સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૫॥
ન સ્ત્રી નૈવ પુમાનકાય ઇતિ યો હ્યાત્મા ચ સર્વાન્તરઃ

ગોત્રં યસ્ય ન લિઙ્ગ  મસ્તિ ન તથા વર્ણો ન વા હ્યાશ્રમઃ ।

અભયદાનમ્

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૬॥

સર્વાત્મા શ્રુતિરપ્યહો વદતિ યજ્જ્ઞાત્વા ન શોકઃ પુનઃ
સર્વોપાધિવિવર્જિતં   ભવતિ યચ્છાન્તં પદં નિર્ગુણમ્ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૭॥

ભેદાભેદવિભેદશૂન્યમિતિ યન્નાસ્તિ દ્વયં યસ્ય વૈ
સૂક્ષ્માત્સૂક્ષ્મતરં હ્યણુર્ન મહતો યદ્વૈ મહદ્વિશ્રુતમ્ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૮॥

અજ્ઞાનેન વિભાતિ દુઃખમિતિ તન્નાશાય ભોગભ્રમઃ
આનન્દોઽસિ ન ભોગકર્મ તવ ભો વાક્યૈર્મહદ્ભિઃ સ્ફુટમ્ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૯॥

પક્ષીવાપિ પશુઃ પિશાચ મનુજા, ગન્ધર્વયક્ષાઃ સુરાઃ
આબ્રહ્માદિપિપીલિકાન્તનૃષુ નો નારીષુ ભેદઃ ક્વચિત્ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૧૦॥

ભીરસ્તુ દ્વિતયાન્ન સા ખલુ વસેજ્જ્ઞાનૈકમાત્રે શિવે
સ્વાનન્દે વિતતેઽદ્વયે સુવિમલે સર્વાત્મકેઽરૂપતઃ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૧૧॥

યત્પૂર્વ સકલસ્ય ભિન્નમપિ નો યસ્મિન્વિકારઃ ક્વચિત્
માયા નાસ્તિ ન ચેશ જીવકલનાઽવિદ્યા ન યસ્મિન્મિષત્ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૧૨॥

આનન્દોઽદ્વય એક એવ સતતં જ્ઞાનૈકમાત્રોસ્મ્યહમ્
કાર્યં નાઽપિ ચ કારણં કિમપિ વા બ્રહ્માણ્ડપિણ્ડાવપિ ।

તદ્બ્રહ્મૈવ સનાતનં વિભુરહં જ્ઞાતં ચ યસ્માદતઃ
સર્વેભ્યોઽપ્યભયં તનોમિ કુશલં બ્રહ્માભયં વૈ યતઃ॥ ૧૩॥

અભયં સર્વભૂતેભ્યો મતઃ સર્વં પ્રવર્તતે ।
॥ ઇતિ શ્રીમત્ પરમહંસપરિવ્રાજકાચાર્ય સદ્ગુરુ ભગવતા શ્રીધરસ્વામિના
વિરચિતં અભયદાનં સમ્પૂર્ણમ્॥
લેખનકાલ દિનાઙ્ક ૨૯-૧૦-૧૯૪૨

Abhayadana means giving a promise, assurance,

or guarantee of safety or protection to all the

beings. This is given by sannyAsi who is

granted sannyAsa by a Guru. It is also

considered as a greatest gift in Buddhism.

